Nr. 1528/6 prot.

REPUBLIKA E SHQIPERISE
KOMISIONI | PROKURIMIT PUBLIK

Daté 26.06.2024

VENDIM
Nr. 758/2024

Komisioni i Prokurimit Publik, i pérbéré nga:

Jonaid Myzyri Kryetar
Anila Malaj Anétar
Gjergj Mersini Anétar

Né mbledhjen e datés 26.06.2024, shqyrtoi ¢éshtjen me:

Objekt:

Ankimues:

Autoriteti Kontraktor:

Baza Ligjore:

Modifikimi i dokumenteve, né procedurén e prokurimit
“E hapur, e thjeshtuar ”, me Nr. REF-07868-06-04-2024,
me objekt: “Blerje pajisje kompjuterike ”, me fond limit
1,250,000.00 leké pa TVSH, parashikuar per tu
zhvilluar mé daté 18.06.2024, nga autoriteti kontraktor,
Bashkia Bulgizé.

Operatori ekonomik “Blueprint Technologies” SHPK me
NIPT L82428011G dhe adresé, Rruga: “Fortuzi 66/1”,
Tirané.

Bashkia Bulqizé
Adresa: Lagjja “Minatori”.

Ligji nr. 162/2020 “Pér Prokurimin Publik”, Vendimi i
Késhillit t¢ Ministrave nr. 285, daté 19.05.2021 “Pér
miratimin e rregullave té prokurimit publik”, i
ndryshuar, Vendimi i Komisionit t& Prokurimit Publik
Nr. 766, daté 13.10.2021 “Pér miratimin e rregullave pér
organizimin dhe funksionimin e Komisionit té Prokurimit
Publik”. Neni 4, i Vendimit t¢ Komisionit té Prokurimit
Publik nr. 500/2020 daté 5.11.2020 “Rregullore peér
Marrjen e Masave Organizative pér Ushtrimin e
Veprimtarisé sé Institucionit t¢ Komisionit té Prokurimit
Publik gjaté gjendjes sé pandemisé sé shkaktuar nga
COVID -19".



Komisioni i Prokurimit Publik, pasi shqyrtoi informacionin e paragitur,

Véren:

Vlerésimi Paraprak

I.1. Vlera limit e pérllogaritur pér procedurén e prokurimit objekt-ankimi éshté nén kufirin e
ulét monetar, ndaj shqyrtimi dhe vendimmarrja do té béhet nga tre anétaré, né pérputhje me
pikén 1, té nenit 30 t& ligjit nr. 162/2020 “Pér prokurimin publik” dhe Rregullat ¢ Prokurimit
Publik.

1.2. Operatori ekonomik ka prima facie interes né kété proceduré prokurimi dhe pér kété arsye
legjitimohet pér té paraqitur ankesé né lidhje me té.

I.3. Operatori ekonomiké ankimues ka paraqitur ankesé prané autoritetit kontraktor dhe
njéherazi prané Komisionit té Prokurimit Publik, né pérputhje me kérkesat e pércaktuara né
ligjin nr. 162/2020 “Pér prokurimin publik”.

1.4. Operatori ekonomik ankimues, ka respektuar afatet ligjore té paragitjes sé ankesés prané
autoritetit kontraktor dhe Komisionit té Prokurimit Publik.

1
Rrethanat e ¢éshtjes

[1.1. Né datén 05.06.2024, éshté publikuar né Sistemin e Prokurimeve Elektronike, procedura
e prokurimit “E hapur, ¢ thjeshtuar”, me Nr. REF-07868-06-04-2024, me objekt: “Blerje pajisje
kompjuterike”, me fond limit 1,250,000.00 leké pa TVSH, parashikuar pér t’u zhvilluar mé
daté 18.06.2024, nga autoriteti kontraktor, Bashkia Bulgizé.

[1.2. Né datén 11.06.2024, népérmjet Sistemit té Ankesave Elektronike prané Komisionit té
Prokurimit Publik, si edhe prané autoritetit kontraktor, éshté administruar ankesa e operatorit
ekonomik “BluePrint Technologies” SHPK, me nr. 1528/2024 prot., daté 11.06.2024, dhe me
numér ankimi elektronik A/2024/4191, daté 10.06.2024, duke kérkuar modifikimin e
dokumenteve té procedurés sé prokurimit objekt - ankimi.

1.3 Né datén 11.06.2024, népérmjet Sistemit té Ankesave Elektronike prané Komisionit té
Prokurimit Publik, si edhe prané autoritetit kontraktor, &shté administruar ankesa e operatorit
ekonomik “BluePrint Technologies” SHPK, me nr. 1528/1 prot., daté 11.06.2024, dhe me
numér ankimi elektronik A/2024/4193, daté 10.06.2024, duke kérkuar modifikimin e
dokumenteve té procedurés sé prokurimit objekt — ankimi, e njejté né objekt; Nr. REF apo
vleré si ajo e ankesés Nr 1528/2024 daté 11.06.2024.

[1.4. Bazuar né nenin 112 pika 3 t& ligjit 162/2020 “Pér prokurimin Publik”, Komisioni i
Prokurimit Publik ka publikuar né bazén e té dhénave té tij, t¢ dhéna pér: a) ankimuesin,
adresén dhe NUIS-in; b) té dhéna té plota pér procedurén e prokurimit (objekt, numér reference,
fond limit, datén e zhvillimit té procedurés), si dhe ankesén e ploté té ankimuesit.



I1.5. Népérmyjet sistemit té ankesave elektronike, éshté depozituar né Komisionin e Prokurimit
Publik, vendimi i autoritetit kontraktor nr. 3143 prot., daté 13.6.2024, lidhur me ankesén e
operatorit ekonomik ankimues pér procedurén e mésipérme té prokurimit, protokolluar me
tonén me nr. 1528/3, daté 18.06.2024. Referuar kétij vendimi rezulton, se autoriteti kontraktor
ka trajtuar ankesén e operatorit ekonomik ankimues dhe ka vendosur mospranimin e saj.

i
Komisioni i Prokurimit Publik

Komisioni i Prokurimit Publik, pas shqyrtimit té ankesave, si dhe informacionit té autoritetit
kontraktor,

Arsyeton:

[11.1. Lidhur me pretendimin e operatorit ekonomik ankimues “BluePrint Technologies”
SHPK, pér modifikimin e dokumenteve té tenderit pér procedurén e prokurimit objekt - ankimi,
duke kérkuar, “1- Hegjen e kerkeses 2.2.2 ne paragrafin 2.2 Kapaciteti ekonomik dhe
financiar: Kopje té vértetuara té bilanceve vjetore té viteve té fundit 2022, 2023, té paragitura
prané autoriteteve pérkatése tatimore, té konfirmuara nga ky autoritet, ge te tregojne raportet
midis aktivit dhe pasivit. Shenim: Ne respektim te VKM nr. 285, date 19.05.2021 ‘“Per
miratimin e rregullave te prokurimit publik, neni 43, pika 4, kjo kerkese do te konsiderohet e
permbushur ngs dy bilancet e njepasnjeshme nuk kane raport negativ ndermjet aktivit dhe
pasivit. Procedura objekt ankimimi eshte procedure ‘E hapur e Thjeshtuar’. Per keto
procedura, LPP dhe VKM per RPP parashikon se Kriteret ekonomike financiare duhet te jene
te thjeshtuara, dhe keto te fundit provohen me paraqgitjen e vertetimit te xhiros per 3 vitet e
fundit. (neni 55, pika 4, i VKM 285, date 19.05.2021). Per sa me siper, kerkojme ge kjo kerkese
te higet”, Komisioni i Prokurimit Publik véren se,

I11.1.1. Autoriteti Kontraktor né Shtojcén 7 “Kriteret e vecanta té kualifikimit”, “Kapaciteti
ekonomik dhe financiar”, pika 2.2.2, ka parashikuar si mé poshté:

2.2.2. Kopje té vértetuara té bilanceve vjetore té viteve té fundit 2022, 2023, té paragitura
prané autoriteteve pérkatése tatimore , té konfirmuara nga ky autoritet ge te tregojne raportet
midis aktivit dhe pasivit. Shenim: Ne respektim te VKM nr. 285, date 19.05.2021 “Per
miratimin e rregullave te prokurimit publik”, neni 43, pika 4, kjo kerkese do te konsiderohet
e permbushur ngs dy bilancet e njepasnjeshme nuk kane raport negativ ndermjet aktivit dhe
pasivit..

[11.1.2. N€é nenin 2 “Qé¢llimi i ligjit”, 162/2021, “Pér prokurimin publik” parashikohet se:
“Qellimi i kétij ligji éshté: a) té rrisé eficencén dhe efikasitetin né procedurat e prokurimit
publik; b) té sigurojé mirépérdorim té fondeve publike dhe té ulé shpenzimet procedurale; c)
té nxisé pjesémarrjen e operatoréve ekonomiké né procedurat e prokurimit publik; ¢) té nxisé
konkurrencén ndérmjet operatoréve ekonomiké; d) té sigurojé njé trajtim té barabarté dhe
jodiskriminues pér té gjithé operatorét ekonomiké, pjesémarrés né procedurat e prokurimit
publik; dh) té sigurojé integritet, besim publik dhe transparencé né procedurat e prokurimit
publik”.



[11.1.3. Né nenin 3 “Parime t€ pérgjithshme”, 162/2021, “Pé&r prokurimin publik,” parashikohet
se: “1. Autoritetet dhe entet kontraktore garantojné trajtim té barabarté dhe jodiskriminues pér
operatorét ekonomiké, si dhe veprojné me transparencé e né ményré proporcionale. 2.
Autoritetet dhe entet kontraktore nuk duhet té shmangin fushén e zbatimit té kétij ligji ose té
ngushtojné né ményré artificiale konkurrencén. Konkurrenca konsiderohet se éshté ngushtuar
artificialisht kur prokurimi pérgatitet me géllimin pér té favorizuar ose démtuar né ményré té
padrejté operatoré ekonomiké té caktuar. 3. Autoritetet dhe entet kontraktore jané té detyruara
té zbatojné detyrimet e pércaktuara né legjislacionin mjedisor, social e té punés dhe né
dispozitat e marréveshjeve dhe konventat ndérkombétare, té ratifikuara né pérputhje me
Kushtetuten”.

[11.1.4 Né nenin 21 “Autoriteti ose enti kontraktor”, 162/2021, “Pér prokurimin publik”,
parashikohet se: “1. Autoriteti ose enti kontraktor éshté pérgjegjés pér prokurimin né pérputhje
me dispozitat e kétij ligji dhe té akteve nénligjore té nxjerra né zbatim té tij, duke garantuar
respektimin e parimeve té trajtimit té barabarté, transparencés, konkurrencés dhe
mosdiskriminimit, té parashikuara né kété ligj. Né kuptim té késaj pike, autoriteti ose enti
kontraktor ka detyrimin té miréplanifikojé né cilési dhe né kohé fondet publike e nevojat e tij
dhe té prokurojé e té zbatojé kontratén né pérputhje me legjislacionin né fuqi”.

[11.1.5 N nenin 43, “Kérkesat pér kapacitetet ekonomiko-financiare”, ¢ Vendimit té Késhillit
té Ministrave nr. 285, daté 19.05.2021, “Pér miratimin e rregullave t& prokurimit publik”, i
ndryshuar parashikohet shprehimisht se: 1. Autoriteti/enti kontraktor, pér té provuar
kapacitetet financiare dhe ekonomike, kérkon kopje té deklaratave té xhiros vjetore té realizuar
nga operatori ekonomik, pér njé periudhé maksimumi deri né 3 (tre) vitet e fundit financiare .
2. Vlera e xhiros minimale vjetore gé u kérkohet operatoréve ekonomiké nuk mund té tejkalojé:
a) dyfishin e vlerés sé pérllogaritur té kontratés ose lotit , né procedurat e prokurimit mbi
kufirin e larté monetar

b) vlerén e pérllogaritur té kontratés ose lotit , né procedurat e prokurimit ndérmjet kufirit té
larté dhe té ulét monetar; c) 40 % té vlerés sé pérllogaritur té kontratés ose lotit , né procedurat
e prokurimit nén kufirin e ulét monetar, dhe né procedurat e prokurimit “Shérbim konsulence”.
3. Kérkesa pér plotésimin e kapaciteteve financiare konsiderohet e pérmbushur nése operatorét
ekonomikeé arrijné vlerén e xhiros minimale, né té paktén njé vit té periudhés sé kérkuar nga
autoriteti/enti kontraktor.

4. Nése vlerésohet, autoriteti/enti kontraktor mund té kérkojé gé operatorét ekonomiké té japin
informacione né bilancet e tyre vjetore, pér njé periudhé maksimumi tre vitet e fundit
financiare, gé té tregojné raportet, ndérmjet aktivit dhe pasivit. Nése kérkohen njé ose dy
bilance, kérkesa konsiderohet e pérmbushur nése né bilancin/et e kérkuara nuk ka raport
negativ ndérmjet aktivit dhe pasivit . 5. Né rastin e kontratave gé bazohen né njé marréveshje
kuadér, kérkesa pér xhiron minimale, llogaritet mbi bazén e vlerés maksimale té kontratave
specifike gé do té zbatohen né té njéjtén kohé ose, kur pérmasat nuk dihen, mbi bazén e vlerés
sé parashikuar té marréveshjes kuadér. 6. Né ¢cdo rast, kérkesat e mésipérme duhet té jené né
pérpjesétim dhe té lidhura ngushté me objektin e kontratés. Ato i shérbejné autoritetit/entit
kontraktor pér njohjen e gjendjes financiare té operatoréve ekonomiké dhe té mundésisé sé tyre
pér pérmbushjen me sukses té kontratés

[11.1.6. Né nenin 55, “Proceduré e hapur e thjeshtuar”, pika 4 e Vendimit t& Késhillit t&
Ministrave nr. 285, daté 19.05.2021 “Pér miratimin e rregullave t&€ prokurimit publik™ i

ndryshuar, parashikohet shprehimisht se: “/...[Né kété lloj procedure prokurimi, autoritetet
kontraktore duhet té mbajné né konsideraté té pércaktojné kritere té thjeshtuara pranimi, me
géllim nxitjen e pjesémarrjes sé bisnesit té vogél dhe té mesém. Kérkesat ekonomike financiare
duhet té kérkohen né raport me objektin e prokurimit, duke marré né konsideraté gé plotésimi
i kétyre kérkesave mund té béhet vetém me paragitjen e xhiros vjetore té realizuar nga
operatorét ekonomiké. Vlera e xhiros sé kérkuar né kété lloj procedure prokurimi nuk mund té
tejkalojé 40% té vlerés sé pérllogaritur té kontratés, sipas parashikimeve né nenin 43, té kétyre
rregullave..[...]”

[11.1.7. KPP gjykon, se kriteret pér kualifikim vendosen qé t’i shérbejné autoritetit kontraktor
pér té krijuar njé panoramé té pérgjithshme té kapaciteteve dhe mundésisé sé operatorit pér
pérmbushje me sukses té kontratés. Né varési té kontratés dhe volumit té saj, autoriteti
kontraktor pércakton kérkesat e veganta pér kualifikim, té cilat jané t€ detyrueshme pér t’u
pérmbushur nga operatorét ekonomiké pjesémarrés né procedurat e prokurimit. Né rastin
konkret KPP konstaton, se synimi bazé i autoritetit kontraktor éshté vértetimi se subjektet
ofertuese zotérojné kapacitetet ekonomike té nevojshme pér realizimin e kontratés. Né kété
kuadér KPP véren, se pér pérmbushjen e kétij synimi, autoriteti kontraktor ka parashikuar né
dokumentet e procedurés sé prokurimit, krahas paragitjes nga ana e operatoréve ekonomiké
pjesémarrés té mundshém, kopje té deklaratave té xhiros vjetore té realizuar nga operatori
ekonomik, Kopje té vértetuara té bilanceve vjetore té viteve té fundit 2022, 2023. Sa mé
sipér, referuar llojit té procedurés sé prokurimit e konkretisht “proceduré e hapur e thjeshtuar”,
legjislacioni parashikon, gé autoritet/entet kontraktore duhet té pércaktojné kritere té
thjeshtuara pranimi, me géllim nxitjen e konkurrencés dhe pjesémarrjes sé biznesit té vogél
dhe té mesém. Né kété kuptim, KPP gjykon, se autoriteti kontraktor né frymén e ligjit, duhet
té marré masa pér té hequr kriterin e kérkesés sé dorézimit té kopjeve té bilanceve té
certifikuara, gé plotésimi i kétyre kérkesave té mund té béhet vetém me paraqitjen e xhiros
vjetore té realizuar nga operatorét ekonomike.

Sa mé sipér, pretendimi i operatorit ekonomik ankimues géndron.

[11.2.Lidhur me pretendimin e operatorit ekonomik ankimues “BluePrint Technologies” SHPK
“2- Saktesimin e pikes 22.vlerésimi i ofertave dhe korrigjimi i gabimeve aritmetike dhe ofertave
anomalisht té uléta Ligji 16/2024, neni 27 percakton: Né nenin 93 pas pikés 4 shtohet pika 5
me kété pérmbajtje: 5. Né procedurat e prokurimit me vleré nén kufijté e larté monetaré,
autoritetet ose entet kontraktore refuzojné pa kérkuar shpjegime njé oferté, e cila éshté
konstatuar anomalisht e ulét. Gjithashtu, ne kete ligj, percaktohet se deri ne daljen e akteve
nenligjore (VKM si dhe DST ) ne zbatim te ligjit , AK mund te vijojne te aplikojne aktet e vjetra
nenligjore. Duke gene se ne piken 22, ju i referoheni ligjit te vjeter (AK kerkon shpjegime per
oferten anomalisht te ulet dhe nuk e skualifikon ate automatikisht), ju lutemi te saktesoni nese
per kete procedure do te zbatohet ligji i vjeter, sic dhe pasqyrohet ne DST, apo do te aplikohet
ligji i ri, ku ofertat anomalisht te ulta do te skualifikohen automatikisht.”

[11.2.1. Lidhur me pretendimin e operatorit ekonomik ankimues “BluePrint Technologies”
SHPK, “ Ne piken 2.4.2 ndér té tjera kérkohet: b) OE duhet té deklarojé se emri i kompanisé
té tonerit, éshté i stampuar (jo etiketé e ngjitur) dhe i njejté, né paketim né pjesén plastike dhe
né pullén e sigurisé. c) Pér té vertetuar origjinalitetin e tonerave do té behet kontrolli népermjet
barkodit né internet.



2 kérkesat mé sipér nuk jané né pérputhje me LPP dhe VKM pér RPP..., kérkojmé gé pika b
dhe ¢ mé sipér té higen nga kriteret e kualifikimit si té pambéshtetura né ligj”, Komisioni i
Prokurimit Publik véren se,

111.2.3. KPP-ja gjykon, se veté ligjvénési ka parashikuar né nenin 2 gérma “dh” té ligjit nr.
162/2020 “Pér prokurimin publik”, se qéllimi 1 ligjit t€ prokurimit publik si ligj material i
zbatueshém pér shgyrtimin administrativ té ankesave té operatoréve ekonomiké, éshté ndér té
tjera té sigurojé integritet, besim publik dhe transparencé né procedurat e prokurimit publik.
Ashtu si edhe GJED ka nénvizuar ndér vite, parimi i transparencés dhe barazisé jané té lidhura
ngushté me njéra-tjetrén, por detyra thelbésore e transparencés né njé proceduré prokurimi
éshté gé té krijohen kushte dhe rregulla té hollésishme pér té gjitha palét né proces.

[11.2.4. Komisioni i Prokurimit Publik gjykon, se né rastin konkret ndodhemi para kérkimit pér
sgarime mbi kriterin né procedurén e mésipérme té prokurimit dhe né kété kuadér objekti i
ankesés sé operatorit ekonomik ankimues nuk lidhet me kundérshtimin e njé vendimi té
shprehur nga ana e autoritetit kontraktor (verifikimin ligjor né rast se projekti apo specifikimi
teknik/ apo kriteri &shté né pérputhje me legjislacionin né fugi pér prokurimin publik), por né
thelb jané paqartési mbi kérkesen e sipérpérmendur. KPP gjykon, se autoriteti kontraktor né
pérputhje me nenin 75 té LPP-sé, i cili parashikon shprehimisht se: “Ofertuesi i mundshém
mund té kérkojé sgarime pér dokumentet e tenderit nga autoriteti ose enti kontraktor, i cili
duhet t’i pérgjigjet ¢do kérkese pér sqarim té dokumenteve té 13 tenderit, té béré nga ¢do
operator ekonomik, me kusht qé kérkesa té jeté marré jo mé voné se 6 dité para afatit
pérfundimtar té dorézimit té ofertave. Autoriteti kontraktor ose enti duhet té pérgjigjet brenda
3 ditéve nga depozitimi i kérkesés, né ményré gé té béjé té mundur dorézimin e ofertés né kohé
nga operatori ekonomik dhe, pa identifikuar burimin e kérkesés, duhet t’'ua komunikojé
sgarimin pérkatés té gjithé operatoréve ekonomiké, gé kané térhequr dokumentet e tenderit.
Né ¢do rast, sqarimi i dokumenteve té tenderit nuk do té konsiderohet shtim, pakésim ose
ndryshim i kérkesave té pércaktuara nga autoriteti ose enti kontraktor né dokumentet e
tenderit”., né kthim - pérgjigjen me nr. 3143 prot., daté 13.06.2024, protokolluar me tonén nr.
1528/3, daté 18.06.2024, ka sqaruar se “ 2. Ne lidhje me saktesimin e pikes 22, Vleresimi i
ofertave dhe korrigjimi i gabimeve aritmetikore dhe ofertave anomalisht te uleta. Mbeshtetur
ne ligjin 162/2020 "Per Prokurimin Publik”, me ndryshimet e fundit nepermjet ligjit nr.
16/2024, ne nenin 27, percaktohet *Né& nenin 93 pas pikes 4 shtohet pika 5 me kéte permbajtje:
"5. Ne procedurat e prokurimit me vlere nen kufijte e larte monetare, autoritetet ose entet
kontraktore refuzojne pa kerkuar shpjegime nje oferte, e cila eshte konstatuar anomalisht e
ulét”, pra autoriteti kontraktor, ka sqaruar pér pagartésité tij, lidhur me kérkesat pér sqarim.
Komisioni sjell né vémendje, se kéto sqarime duhet té publikohen né sistemin e prokurimit
elektronik, né pérputhje me pércaktimet e nenit 75 té LPP-sé.

Pér sa mé sipér, né mbéshtetje té nenit 30 dhe 118 t& ligjit nr. 162/2020 “Pér Prokurimin
Publik”, Vendimi i Késhillit t€ Ministrave nr. 285, dat€ 19.05.2021 “Pé&r miratimin e rregullave
té prokurimit publik”, i ndryshuar, Vendimit té Késhillit t¢ Ministrave nr. 236, daté 20.04.2023
“Pér pércaktimin e tarifés dhe té rregullave pér pagimin e saj, né njé proceduré ankimimi,
prané Komisionit t¢ Prokurimit Publik”, Vendimi i Komisionit té Prokurimit Publik Nr.
766/2021, dat€ 13.10.2021 “Pér miratimin e rregullave pér organizimin dhe funksionimin e
Komisionit té Prokurimit Publik™, nenit 4, t¢ Vendimit t¢ Komisionit t&€ Prokurimit Publik nr.

500/2020 daté 5.11.2020 “Rregullore pér Marrjen e Masave Organizative pér Ushtrimin e
Veprimtarisé sé Institucionit té Komisionit té Prokurimit Publik gjaté gjendjes sé pandemisé sé
shkaktuar nga COVID -19”, Komisioni 1 Prokurimit Publik njézéri,

Vendosi

1. TE€ pranojé pjesérisht ankesén e operatorit ekonomik “BluePrint Technologies” SHPK, pér
procedurén e prokurimit “E hapur, e thjeshtuar”, me Nr. REF-07868-06-04-2024, me objekt:
“Blerje pajisje kompjuterike”, me fond limit 1,250,000.00 leké pa TVSH, parashikuar per t’u
zhvilluar mé daté 18.06.2024, nga autoriteti kontraktor, Bashkia Bulqizé.

2. Autoriteti kontraktor t€ kryejé modifikimet pérkatése né pérputhje me arsyetimet dhe
konstatimet e mésipérme t€ Komisionit t€ Prokurimit Publik, si dhe t€ publikojé té gjitha
ndryshimet né Sistemin Elektronik té Prokurimeve, gjithashtu dhe sqarimet t€ publikohen

3. Autoriteti kontraktor, brenda 5 ditéve, t€ véré n€ dijeni Komisionin e Prokurimit Publik,
pér zbatimin e kétij vendimi.

4. Ngarkohet zyra e financés, t€ kryejé veprimet pérkat€se pér kthimin e tarifés financiare té
paguar nga operatori ekonomik “BluePrint Technologies” SHPK.

5. Kundér kétij vendimi mund t€ béhet ankim né€ Gjykatén Administrative t€ Apelit.

6. Kopje e kétij vendimi i dérgohet pér njoftim Agjencisé sé€ Prokurimit Publik.

Ky vendim hyn né fuqi menjéheré.
KOMISIONI I PROKURIMIT PUBLIK

Anétar Anétar
Anila Malaj Gjergj Mersini

Kryetar
Jonaid Myzyri

